
Fundargerð innviðanefndar Fjórðungssambands Vestfirðinga, haldinn í fjarfundi 11. 

september 2025 

Mætt voru til fundar Arinbjörn Bernharðsson, Nanný Arna Guðmundsdóttir, Jón Árnason, 

Kristján Þ Kristjánsson og Sigríður Hulda Guðbjörnsdóttir. 

Jón Árnason situr fundinn í forföllum Páls Vilhjálmssonar, formanns. Auk þeirra sat fundinn 

Aðalsteinn Óskarsson, sviðsstjóri hjá Vestfjarðastofu og ritaði fundargerð. 

Fundur hafði áður verið boðaður 8. september en var frestað til 11. september. Boðuð dagskrá 

fundarins er sem hér segir.  

Dagskrá. 

1. Forgangsröðun samgönguverkefna á Vestfjörðum  

a. Kynning minnisblaðs, Smári Ólafsson, verkefnastjóri VSÓ ráðgjöf 

b. Fyrirspurnir og umræða 

2. Innviðaáætlun Vestfjarða,  

a. staða 

b. samspil við svæðisskipulag  

c. næstu skref 

3. Vegamál í Árneshreppi, áskorun sveitarstjórnar 

4. Dagskrá 70. Fjórðungsþings Vestfirðinga,  

Arinbjörn tók til máls og kynnti að Páll Vilhjálmsson, formaður væri á leið í veikindaleyfi og 

segði sig frá störfum í innviðanefnd. Vegna fjarveru formanns legði hann til að Aðalsteinn stýrði 

fundinum í dag. Tillagan samþykkt. 

Aðalsteinn kannaði með endurboðun fundarins og engar athugasemdir komu fram, gengið til 

dagskrá.  

1. Forgangsröðun samgönguverkefna á Vestfjörðum  

Mættur til fundar Smári Ólafsson, verkefnastjóri, VSÓ ráðgjöf 

a. Kynning minnisblaðs , Smári Ólafsson, verkefnastjóri VSÓ ráðgjöf 

Aðalsteinn kynnti á grunni minnisblaðs sem innviðanefnd samþykkti í mars s.l. að leggja til við 

stjórn FV að unnin yrði greining  á forgangsröðun samgönguverkefna á Vestfjörðum og gaf 

Smára orðið. Hann kynnti niðurstöður, fjórir matsþættir voru lagðir til grundvallar 

tímasparnaður, öryggi, kostnaður og samfélagsáhrif en síðan yrði að afstöðu til vægi hvers 

matsþáttar. 

b. Fyrirspurnir og umræða 

Til máls tóku allir nefndarmenn auk Aðalsteins og Smára.  



Í lok umræðu var samþykkt tillaga að ályktun til stjórnar Fjórðungssambandsins með beiðni um 

að stjórn leggi hana fram á 70. Fjórðungsþingi Vestfirðinga þann 16. og 17. september n.k.. 

Forgangsröðun samgönguverkefna á Vestfjörðum. 

Framtíðarsýn Svæðisskipulags Vestfjara  2025-2050 byggir á að til staðar séu öflugir innviðir á 

Vestfjörðum og að þungi framkvæmda verði í upphafi tímabils áætlunarinnar. 

Jarðgöng 

Krafa vestfirskra sveitarfélaga í vegasamgöngum er að byggja upp láglendisvegi með 

jarðgöngum innan atvinnusvæða á Vestfjörðum með eflingu samfélaga og öryggi vegfarenda sem 

meginforsendu. Í annan stað að tryggja láglendisvegi sem á sömu forsendum tryggja tengingu 

atvinnusvæða innan Vestfjarða og tengingu þeirra við aðra hluta landsins.  

Af tíu jarðgangaverkefnum sem hafa verið tilgreind í áætlunum stjórnvalda um forgangsröðun 

jarðgangverkefna á Íslandi til næstu 30 ára, eru fimm á Vestfjörðum.  Í landfræðlegri röð eru 

þau þessi, Klettháls, Suðurfjarðargöng (Miklidalur og Hálfdán sem ein framkvæmd), breikkun 

Breiðadalsleggjar og Álftafjarðargöng.  

Nánari greining á forgangsröðun þessara verkefna leiðir fram að frumathuganir sem verkefnin 

byggja á, uppfylla ekki meginforsendur um bætt öryggi og eflingu samfélaga. Það er því 

eindregin krafa að stjórnvöld leggi nú þegar fram nauðsynlegt fjármagn til að hefja nánari 

rannsókna og útfærslu jarðgangaverkefna á Vestfjörðum. Mikilvægt er að þeirri vinnu verði 

hraðað og niðurstöðum skilað til fyrirhugaðs Innviðafélags ríkisins sem stjórnvöld stefna að á 

árinu 2027.  

Vetrarþjónusta 

Um leið og krafa er sett fram um láglendisveg innan og milli atvinnusvæða og  þá er ljóst að 

gerð jarðgangna mun taka tíma, mælt í áratugum. Öflug vetrarþjónusta um fjallvegi og 

ofanflóðahlíðar á Vestfjörðum er því eðlileg krafa til að auka öryggi og efla samfélög. Vísa má 

hér til rannsókna á viðhorfum íbúa til aksturs um fjallvegi að vetrartíma sýna að stór hluti þeirra 

vegrar sig til vinnusóknar og menningarþáttöku á milli byggðarlaga. 

Greining á forsendum reglna Vegagerðarinnar um vetrarþjónustu og vinnureglna stofnunarinnar 

s.m.b. auglýsingu ráðherra samgöngumála nr 44/2018, leiða fram að vetrarþjónusta á 

Vestfjörðum stendst ekki samanburð við aðra landshluta og takmarkar öryggi og uppbyggingu 

samfélaga. Þess er krafist að reglurnar verði endurskoðaðar sérstaklega út frá aðstæðum á 

Vestfjörðum og samhliða verði aukið fjármagn til vetrarþjónstu. 

Nýframkvæmdir og viðhald stofn og tengivega. 

Staða nýframkvæmda vega á Vestfjörðum hefur tekið stór skref til batnaðar á undanförnum árum 

og þess vænst að framkvæmdum sem eru hafnar og eða eru í útboðsferli verði lokið eigi síðar en 

2027. Greining á forgangsröðun vegaframkvæmda til að auka öryggi og eflingu samfélaga leiða 



hinsvegar fram að eftir standa mikilvæg verkefni á stofn og tengivegum með malarstilagi. Gerð 

er krafa um að þau verkefni sem hafa þegar verði undirbúin s.s. með umhverfismati verði sett í 

framkvæmd og hafin verði undirbúningur að öðrum verkefnum.  

Á sama tíma hefur ástand stofn og tengivega með bundnu slitlagi versnað til muna vegna 

viðhaldsleysis. Afskriftartíma veganna er einnig víða komin fram yfir viðmið  þar með talið 

fjallvegi sem jarðgöng koma til með að leysa af hólmi. Krafan er að stjórnvöld  og hefji nú þegar 

endurnýjun og viðhald stofn og tengivega og láti framtíðaráform um gerð jarðgangna ekki raska 

eðlilegu viðhaldi og endurnýjun þeirra. 

Tillagan borinn og samþykkt samhljóða 

2. Innviðaáætlun Vestfjarða,  

c. staða 

d. samspil við svæðisskipulag  

e. næstu skref 

Aðalsteinn lagði til að þessum dagskrárlið verði frestað. Tillagan samþykkt samhljóða.  

3. Vegamál í Árneshreppi, áskorun sveitarstjórnar 

Lagður fram til kynningar tölvupóstur frá oddvita Árneshrepps, dags. 4. september s.l., þar sem 

kynnt er áskorun sveitarstjórnar Árneshrepps til þingmanna Norðvesturkjördæmis og annarra 

aðila í stjórnsýslunni.  

Fundarstjóri gaf Arinbirni orðið. Arinbjörn skýrði að kjarni málsins að til að halda byggð í 

Árneshreppi, verði gera úrbætur á Strandavegi frá Bjarnarfirði í Norðurfjörð. Stærstu verkefnin 

eru vegabætur um Veiðileysuháls sem væri á samgönguáætlun en bæta verði nú við vegbótum 

um Naustavíkurskörð í stað Kjörvogshlíðar þar sem væri viðvarandi ofanflóðahætta .  Bygging 

Hvalárvirkjunar væri að hefjast og því verði að hafa hraðar hendur með endurbætur á 

Strandavegi til að þjóna heilsársumferð. Mikil umsvif verða á byggingartíma sem ríkið mun hafa 

miklar tekjur sem beina ætti í vegaframkvæmdir. 

4. Dagskrá 70. Fjórðungsþings Vestfirðinga að hausti,  

Lögð fram dagskrá 70. Fjórðungsþings Vestfirðinga að hausti, sem haldið verður í 

Félagsheimilinu Hnífsdal, þann 16. og 17. september n.k.. Umfjöllunarefni þingsins er umfjöllun 

um efni auglýsingartillögu Svæðísskipulags Vestfjarða þ.m.t. yrði kynnt efni minnisblaðs um 

forgangsröðun samgönguverkefna og umfjöllun um samvinnu sveitarfélaga. Einnig er á dagskrá 

kosning nýs formanns innviðanefndar vegna veikindaleyfis kjörins formanns.  

Fleira ekki gert og fundi slitið kl 10.30 

